
ANNOTATSIYA 
Ushbu maqolada rahbar ayollarning boshqaruv kompetensiyalarini rivojlantirishda 

zamonaviy yondashuvlarni joriy etish masalasi tahlil qilingan. Tadqiqot natijalari shuni ko‘rsatadiki, 
ayol rahbarlar tashkilotni samarali boshqarish, strategik qarorlar qabul qilish, muloqot va 
muammolarni hal qilish kabi muhim kompetensiyalarni egallash jarayonida turli ijtimoiy omillar – 
oilaviy majburiyatlar, mehnat muhiti, milliy mentalitet va jamiyatdagi gender stereotiplar ta’sirida 
bo‘ladilar. Shuningdek, ayollarning boshqaruv qobiliyatini shakllantirish uchun individual va 
institutsional yondashuvlar talab etiladi. Maqolada gender tengligini ta’minlash va ijtimoiy 
stereotiplarni bartaraf etish bo‘yicha maqsadli siyosat olib borish zarurligi ta’kidlanadi. Shuningdek, 
ayol rahbarlarni qo‘llab-quvvatlash, ularning salohiyatini ochishga yo‘naltirilgan maxsus dasturlar, 
treninglar va kouching orqali zamonaviy kompetensiyalarni o‘rgatish bo‘yicha amaliy taklif va 
tavsiyalar berilgan.  

Kalit so‘zlar: boshqaruv kompetensiyalari, liderlik qobiliyati, qaror qabul qilish, ayollar 
liderligi, gender stereotiplari, kasbiy rivojlanish, inson resurslari, kompetensiyalar ramkasi, inklyuziv 
boshqaruv, ayollar salohiyatini oshirish. 

 
Хайдарова Джавахира, 

СОЦИОЛОГИЧЕСКИЕ АСПЕКТЫ РАЗВИТИЯ УПРАВЛЕНЧЕСКИХ 

КОМПЕТЕНЦИЙ ЖЕНЩИН-РУКОВОДИТЕЛЕЙ 
 

АННОТАЦИЯ 
В данной статье анализируется проблема внедрения современных подходов к развитию 

управленческих компетенций женщин-руководителей. Результаты исследования показывают, 
что в процессе формирования таких важных компетенций, как эффективное управление 
организацией, стратегическое принятие решений, коммуникация и решение проблем, на 
женщин-руководителей оказывают влияние различные социальные факторы – семейные 

обязательства, рабочая среда, национальный менталитет и гендерные стереотипы в обществе. 
Также необходимы индивидуальные и институциональные подходы к формированию 
управленческих способностей женщин. В статье подчеркивается необходимость 
целенаправленной политики по обеспечению гендерного равенства и преодолению 
социальных стереотипов. Также представлены практические предложения и рекомендации по 
поддержке женщин-руководителей и обучению их современным компетенциям посредством 
специальных программ, тренингов и коучинга, направленных на раскрытие их потенциала. 

Ключевые слова: управленческие компетенции, лидерские навыки, принятие 
решений, женское лидерство, гендерные стереотипы, профессиональное развитие, 
человеческие ресурсы, структура компетенций, инклюзивное управление, защита женских 

SOCIOLOGICAL ASPECTS OF DEVELOPING MANAGERIAL COMPETENCIES 
OF WOMEN LEADERS 

 
ABSTRACT 

This article analyzes the issue of introducing modern approaches to the development of 
managerial competencies of women leaders. The results of the study show that in the process of 
acquiring such important competencies as effective management of the organization, strategic 
decision-making, communication and problem-solving, female leaders are influenced by various 
social factors - family obligations, work environment, national mentality and gender stereotypes in 
society. Also, individual and institutional approaches are required to form women's managerial 
abilities. The article emphasizes the need for a targeted policy to ensure gender equality and eliminate 
social stereotypes. It also provides practical proposals and recommendations for supporting female 
leaders and teaching them modern competencies through special programs, trainings and coaching 
aimed at unlocking their potential. 

Keywords. management competencies, leadership skills, decision-making, women's 
leadership, gender stereotypes, professional development, human resources, competency framework, 
inclusive management, women's cadre protection. 

 
KIRISH 
Rahbar ayollarning boshqaruv kompetensiyalarini rivojlantirish orqali ularni boshqaruvning 

yuqori bo‘g‘inida samarali jalb etish imkoniyati ortadi. Natija rahbar ayollar boshqaruv faoliyatida 
barqaror faoliyat ko‘rsatishiga zamin yaratiladi. O‘tkazilgan tadqiqotlar va va ko‘zatishlar natijasi 
shuni ko‘rsatmoqdaki, rahbar ayollarni o‘z ustida ishlashi va zamonaviy boshqaruv kompetensiyalari 
(tashkilotni samarali boshqarish, strategik qarorlar qabul qilish, xodimlar bilan muloqot qilish, 
muammolarni hal qilish va o‘zgarishlarga moslashish va hakzo)ni o‘zlashtirishga turli xil sotsial 
omillar (oila, ish muhiti mentalitet, stereotiplar)ni ta’siri mavjud. Shuning uchun ham rahbar 
ayollarda bu kompetensiyalarni shakllantirish maxsus yondashuvni talab qiladi, chunki ular ko‘p 
holatda gender stereotiplari, ijtimoiy bosim, kasbiy diskriminatsiya kabi omillarga duch keladilar. 

O‘zbekistonda rahbar ayollarning boshqaruv sohasidagi salohiyatini oshirish bo‘yicha maxsus 
dasturlar amalga oshirilmoqda. Masalan, Germaniya xalqaro hamkorlik jamiyatining (GIZ) 
“O‘zbekistonda davlat boshqaruvi salohiyatini oshirishga ko‘maklashish” loyihasi doirasida “Rahbar 
ayollar maktabi” dasturi ishtirokchilari uchun Latviya Respublikasida stajirovka tashkil etilganligi 
rahbar ayollarga xalqaro tajriba va ilg‘or amaliyotlardan o‘rnak olish, o‘z faoliyatlarida innovatsion 
yondashuvlarni joriy etish, shuningdek, gender tengligini ta’minlashda samarali yechimlardan 

mailto:istiqbol1985@mail.ru

foydalanish imkonini yaratdi [1]. Biroq mazkur shakldagi maxsus dasturlarda ishtirok etayotgan rahbar 
ayollarni soni cheklangan miqdorda. Hududlarda barcha tarmoq va sohalarda ishlayotgan rahbar 
ayollarning muntazam boshqaruv sohasida malakasini oshirish uchun zamonaviy texnologiyalar va 
usullarni real amaliyotga joriy etish muhim ahamiyat kasb etadi. Mazkur jarayonda vujudga keladigan 
ijtimoiy-iqtisodiy, demografik, texnologik va huquqiy muammolarni sotsiologik jihatlarini tadqiq etish 
dorlzarb vazifalardan biri hisoblanadi. 

METODOLOGIYA 
Rahbar ayollarning boshqaruv kompetensiyalarini rivojlantirishning zamonaviy usullarini 

joriy etishni sotsiologik jihatdan o‘rganish jamiyatda gender tengligi, samarali boshqaruv, ijtimoiy 
adolat va barqaror rivojlanish nuqtai nazaridan muhim ilmiy va amaliy ahamiyatga ega.  

Ayollarning rahbarlik lavozimlarida faol ishtiroki sotsiologiyada ijtimoiy rollar va stereotiplar 
tahlilini talab etadi. Bu orqali an’anaviy qarashlar va ularni yengish usullari o‘rganiladi. Rahbar 
ayollarning boshqaruv faoliyatiga kengroq jalb etish, ularni yuqori lavozimlarga tayinlanishi 
jamiyatda nafaqat gender tenglikni ta’minlanishi, balki ijtimoy barqarorlikni ta’minlashning muhim 
omili hisoblanadi. Prezidentimiz Sh.Mirziyoev ta’kidlaganidek, “ayollar ishlagan va rahbarlik qilgan 
joylarda tartib, adolat, halollik, madaniyat yuqori bo‘ladi” [2]. Shuning uchun ham rahbar ayollarning 
boshqaruv kompetensiyalarini rivojlantirishning zamonaviy usullarini o‘rganish asosida ularni 
yangicha shaklda malaka oshirish va qayta tayyorlash tizimlarni joriy etish ustuvor ahamiyat kasb 
etadi. 

Taniqli siyosatshunos olima professor E.Sultanova fikriga ko‘ra, xotin-qizlar uchun, siyosiy 
maydonda qulayroq sharoitlarni ta’minlaydigan omil qanday bo‘lishi kerakligini tahlil qilgan bo‘lib, 
unga ko‘ra, agar xotin-qizlarning siyosat maydonidagi ulushi 15% dan kam bo‘lsa, u holda jamiyatda 
jiddiy nomutanosiblik vujudga keladi. Muvozanat esa erkaklar va ayollarning ulushi 40% 
bo‘lgandagina ta’minlanadi [3, – B.99 ]. 

So‘ngi yillarda o‘zbekistonda qabul qilingan qator normativ-huquqiy hujjatlarda rahbar 
ayollarning milliy zaxirasini shakllantirish borasida qator vazifalar belgilangan. Jumaladan, Davlat 
fuqarolik xizmatini 2030 yilgacha rivojlantirish strategiyasini amalga oshirish bo‘yicha 2025-2026 
yillarga mo‘ljallangan chora-tadbirlar dasturining 17-bandida “Davlat fuqarolik xizmatida yuqori 
turuvchi lavozimlarga xotin-qizlarni maqsadli tayyorlash” bo‘yicha quyidagi amaliy chora-tadbirlarni 
amalga oshirish belgilangan: 

 iqtidorli xotin-qizlar o‘rtasida «rahbar ayollar maktabi» doirasida tanlovlar e’lon qilish, 
maxsus o‘quv dasturi asosida ularning boshqaruv ko‘nikmalarini oshirish; 

 salohiyatli va istiqbolli kadrlar zaxirasiga kiritilgan xotin-qizlarning qisqa muddatli o‘quv 
kurslarida malakasini oshirish; 

 onlayn o‘quvlar orqali 20 ming nafardan ortiq xotin-qizlarning bilim va kasbiy ko‘nikmalarini 
oshirish [4]. 
Umuman olganda boshqaruv faoliyatiga rahbar ayollarni yuqori lavozimlarga kengroq jalb 

etish ijtimoiy tenglik va vertikal mobillikni ta’minlaydi. Bu jarayonlar sotsiologiyada ijtimoiy adolat 
va imkoniyatlar tengligi nuqtai nazaridan o‘rganiladi. 

ASOSIY QISM 
Rahbar ayollarning boshqaruv kompetensiyalarini rivojlantirish bo‘yicha zamonaviy usullarni 

joriy etishni sotsiologik jihatdan o‘rganish orqali jamiyatdagi ijtimoiy tuzilmalar, tenglikka bo‘lgan 
munosabat, institutsional qo‘llab-quvvatlash mexanizmlari va ayollarning samarali yetakchi 
sifatidagi imkoniyatlari chuqur tahlil etiladi. 

Bu borada tadqiqot o‘tkazgan, sotsiologiya fanlar doktori Mavluda G‘afforova “Zamonaviy 
sharoitda rahbar ayol imijini shakllantirish masalalariga ustuvor vazifa sifatida e’tibor qaratish, davlat 
va jamiyat faoliyatida rahbar ayollarning o‘rni va mavqeini yanada yuksaltirishga maqsadli 
yondashish orqali gender tenglik yo‘nalishida samarali natijalarga erishish mumkin” [5, – B.39], deb 
ta’kidlaydi. 

Rahbar ayollar boshqaruv kompetensiyalarini rivojlantirishning zamoanviy usullarini joriy 
etishing sotsiologik jihatlarini tahlil qilish borasida o‘tkazilgan tadqiqot natijalariga ko‘ra, rahbar 
ayollarnig muntazam malakasini oshirish borish tizimni yo‘lga quyish maqsadga muvofiq ekanligi 

aniqlandi. Rahbar ayollarning boshqaruv sohasida qayta tayyorlash va malakasini oshirish qaratilgan 
maxsus sotsiologik so‘rovnomada davlat boshqaruvning turli bo‘g‘inida faoliyat ko‘rsatayotgan 300 
dan ortiq rahbar ayollar ishtirok etishdi. 

So‘rovnomada “Rahbar ayollarning boshqaruv kompetensiyalarini rivojlantirish uchun 
qanday choralar ko‘rish mumkin?” degan savolga respondentlarning 61% “treninglar va malaka 
oshirish dasturlarini ko‘paytirish”, 13% “moliyaviy yordam ko‘mak berish”, 14% “mentor (ustoz-
shogird)lik tizimini joriy etish”, 12% “Oilaviy masalalar bo‘yicha yengilliklar yaratish” degan 
javobni berishgan (1-rasm). 

 
1-rasm. Rahbar ayollarning boshqaruv kompetensiyalarini rivojlantirish yo‘llari 

Tanqiqotda rahbar ayollarning boshqaruv kompetensiyalarini rivojlantirish uchun asosiy 
e’tiborni treninglar va malaka oshirish dasturlarini ko‘paytirishga qaratish muhim omil bo‘lib, 
bugungi kunda dunyoda rahbar ayollarni boshqaruv kompetensiyalarii rivojlantirish bo‘yicha qator 
maxsus dasturlar mavjud. Masalan Garvard uzluksiz ta’lim bo‘limi (Harvard DCE (Division of 
Continuing Education) tomonidan “Yetakchi ayollar: birgalikda olg‘a boramiz (Women Leaders: 
Advancing Together)” nomli 5 kunlik maxsus intensiv dastur mavjud bo‘lib, unda rahbar ayollar 
liderlik ko‘nikmalarini yuksaltirish bilan birga, iqtisodiy nazariya, strategik fikrlash va samarali qaror 
qabul qilish ko‘nikmalarini shakllantirishga e’tibor qaratilgan [6]. 

Mazkur dastur yuqori pog‘onalarga ko‘tarilib borayotgan va yuqori lavozimlarda ishlayotgan 
rahbar ayollarning shaxsiy, kasbiy va boshqaruv nuqtai nazardan rivojlanishi uchun muljallangan. 
Dasturda asosiy e’tibor ayollarning yetakchiligi va ayollar o‘z martabalarida duch keladigan muayyan 
qiyinchiliklar va imkoniyatlarga qaratilgan bo‘lsa-da, biz o‘sib borayotgan liderlar va yuqori 
martabali rahbarlarni o‘z salohiyatini yuksaltirishga imkon beradi. Yuqori pog‘onalarga ko‘tarilib 
borayotgan ayollarni yetakchilik rollariga kirishishi va zarur bo‘lgan boshqaruv ko‘nikmalarini 
shakllantirishga e’tibor qaratiladi. Yuqori lavozimlarda ishlayotgan rahbar ayollarga o‘z 
iste’dodlarini rivojlantirish orqali boshqaruv faoliyatida barqaror ishlashlariga imkoniyat yaratadi (1-
jadval). 

Mansab pog‘onasida o‘sayotgan va yuqori lavozimda ishlayotgan rahbar ayollar 
tarkibi uchun dasturlar maqsadi [7]. 

1-jadval 
Lavozimda o‘sayotgan rahbar 

ayollar 
Yuqori lavozimlarda ishlayotgan rahbar 

ayollar 
Lavozim pog‘ongasida ko‘tarilayotgan 
mutaxassislarni yetakchilik rollariga 
kirishi va ular uchun zarur bo‘lgan 
ko‘nikmalar bilan ta’minlaydi. Ushbu 
dastur quyidagilarga tegishli: 
 Jamoa yetakchilari 

Yuqori martabali rahbarlarga o‘zlarining 
yetakchilik qobiliyatlarini yaxshilash va o‘z 
jamoalari uchun martaba o‘sishini ta’minlash 
imkonini beradi. Bu yuqori samaradorlik 
madaniyatini shakllantirish va turli iste’dodlar 
uchun vorislik rejasini tuzishda o‘z rolini tan 

 Nazoratchilar 
 Koordinatorlar 
 Menejer yordamchilari 
 Menejerlar 

oladigan rahbarlar uchun idealdir. Ushbu dastur 
quyidagilarga tegishli: 
 Katta menejerlar 
 Direktorlar 
 Vitse-prezidentlar 
 Yuqori bo‘g‘in rahbarlari 

 
O‘zbekistonda ham rahbar ayollar uchun mazkur formatdagi maxsus dasturlarni hududlar 

kesimida amalga oshirilishi ayollarda liderlikni yuksaltirish, ular o‘z martabalari bo‘yicha o‘sishda 
duch keladigan muayyan qiyinchiliklarni bartaraf etish imkonini beradi. Lavozimda o‘sayotgan 
rahbar ayollar yuqori lavozimlarda ishlayotgan rahbar ayollar bilan hamkorlikda ishlashlari, 
kelgusida milliy kadrlar zaxirasida ayollar ishtirokini ta’minlash imkonini beradi. Mentorlik tizimi 
orqali ustoz-shogirdlik an’analarini davom etirish natijasida salohiyatli rahbar ayollar tarkibi 
shakllanadi.  

So‘rovnomada “Ayol rahbarlar boshqaruvda qanday qiyinchiliklarga duch keladi deb 
o‘ylaysiz? (bir nechta javobni belgilash mumkin)” degan savolga respondentlarning 45% “jamoa 
tomonidan qabul qilinmaslik”, 56% “gender asosidagi bosim”, 30% “raqobat muhitida qiynalish”, 
12% “o‘ziga bo‘lgan ishonchsizlik”, 49% “boshqaruv sohasida yetarli ko‘nikma va malakalariga ega 
emaslik” degan javobni berishgan (2-rasm). 

 
2-rasm. Ayol rahbarlar boshqaruvda duch keladigan qiyinchiliklar. 

 
Tadqiqot natijalariga ko‘ra O‘zbekistonda rahbar ayollarning yuqori lavozimlariga o‘sishida 

gender asosidagi bosimni mavjudligi turli viloyatlarda turlicha bo‘lib, hududning geografik 
joylashuvi, infrastrukturasi va o‘ziga xos xususiyatlaridan kelib chiqib har hil tarzda namoyon 
bo‘ladi. 

Ayol rahbarlar boshqaruvda duch keladigan qiyinchiliklar sifatida responendentlarning 56% 
“gender asosidagi bosim” deb javob berishi, ayollarga nisbatan gender asosidagi zo‘ravonlik, shu 
jumladan oiladagi va jinsiy zo‘ravonlik bilan bog‘liq jinoiy huquqbuzarliklar bilan bevosita bog‘liq 
(1-jadval). Shu nuqtai nazardan ham rahbar ayollarning boshqaruv sohasida ishlashi ta’minlashga 
qaratilgan maxsus dasturlardan tashqari amaldagi normativ-huquqiy hujjatlarga qo‘shimcha va 
o‘zgartirishlar kiritish maqsadga muvofiq. 

Boshqa tadqiqotlarda an’anaviy ravishda ayollarga tegishli bo‘lgan ijtimoiy rollar bilan 
bog‘liq bo‘lgan o‘ziga xos to‘siqlar aniqlangan, masalan, uy-ro‘zg‘or mas’uliyati va bola tarbiyasi, 
bu ularni erkaklarnikiga nisbatan martaba ko‘tarilishida noqulay ahvolga soladi (Babic & Hansez, 
2021; Moncayo Orjuela & Zuluaga, 2015; Undurraga2020). Bu ikki tomonlama mas’uliyat ayollarni 
yo o‘z yutuqlaridan voz kechishga yoki jismoniy va hissiy charchoq evaziga o‘z mavqeini saqlab 
qolishga olib keladi, chunki ular o‘z martaba va oilaviy majburiyatlarini muvozanatlashga intiladilar. 
Bu holatlar muvaffaqiyatsizlikka qarshi zaiflik hissi va hatto iste’foga olib kelishi mumkin (Frkal & 
Criscione-Naylor, 2021; Kerfoot & Knights, 1998). Bundan tashqari, ayollarga gender me’yorlarini 

buzmaslik uchun qo‘shimcha bosim mavjud. Binobarin, tengsizlikni bartaraf etish uchun 
imkoniyatlar va afzalliklar yo‘qoladi (Belasen va boshq., 2021; Cortis va boshq., 2022). Bu mavjud 
bozorlarda teng shart-sharoitlarni yaratish va katta iqtisodiy o‘sish potensialini o‘z ichiga oladi [8]. 
Rahbar ayollarni yuqori lavozimlarda o‘sishida duch keladigan qiyinchiliklarni bartaraf etish uchun 
ularni zamonaviy ta’lim texnologiyalari asosida maxsus o‘qitish ularni rahbarlik lavozimlariga 
raqobatbardosh kadr sifatida shakllantirish orqali boshqaruv sohasida gender muvozanatini 
ta’minlash imkonini beradi. So‘nggi o‘n yilliklarda bandlik sohasida gender tenglikni ta’minlashga 
qaratilgan qonunchilikda yutuqlarga erishilgan bo‘lsa-da, xotin-qizlar ko‘pincha ish joylarida, ish 
haqi darajasi xususida hamda rahbarlik lavozimlarida ko‘tarilish imkoniyatlari borasida kamsitiladi. 
Xotin-qizlar dunyo ishining 66% bajaradi, oziq-ovqatning 50% ishlab chiqaradi, lekin daromadning 
10% oladi va 1% mulkka egalik qiladi (YuNISEF 2020) [9, – B.63 ]. 

Rahbar ayollar boshqaruvda duch keladigan qiyinchiliklardan biri sifatida ularga nisbatan 
gender asosidagi zo‘ravonlik alohida tadqiqot mavzusi sifatida o‘rganilishi kerak. 
 
2-jadval 

Ayollarga nisbatan gender asosidagi zo‘ravonlik, shu jumladan oiladagi va jinsiy 
zo‘ravonlik bilan bog‘liq jinoiy huquqbuzarliklar statistikasi [10, – B.76 ] 

So‘rovnomada “Rahbar ayollarning jamiyatga ko‘rsatadigan ijobiy ta’siri qanday va 

nimalarda namoyon bo‘ladi?” degan savolga respondentlarning 15% “jamoada axloqiy va madaniy 
qadriyatlarni mustahkamlashga intilishlari orqali”, 9% “jamoani birlashtiruvchanlik tabiati orqali”, 
18% “muloqotga, hamkorlikka va jamoaviy ishga ko‘proq e’tibor qaratishi orqali”, 32% 
“moslashuvchanlik va adolatli yondashuv xususiyati orqali” va 26% “innovatsion qarorlar qabul 
qilish qobiliyati orqali” degan javobni berishgan (3-rasm). 

Rahbar ayollarning jamiyatga ko‘rsatadigan ijobiy ta’sirlari turli sohalarda kurishimiz 
mumkin. Ya’ni bugungi kunda rahbar ayollar zamonaviy boshqaruvda muvaffaqiyat kalitiga 
aylanmoqda. Maslan: Rossiyada 17 000 dan ortiq odam ishtirok yetgan INKO Trust Index 
tadqiqotlariga ko‘ra, ayollar uchun o‘rtacha ishonch indeksi 100 balldan 42 ball, erkaklar uchun esa 
39 ball. Bu farq ahamiyatsiz bo‘lib tuyulishi mumkin, ammo tashkiliy miqyosda u hal qiluvchi 
ahamiyatga ega bo‘ladi. Ayollar yetakchilari ishonchli munosabatlar o‘rnatishga moyilligini 
ko‘rsatadi va bu tendensiya barcha yosh guruhlarida yaqqol namoyon bo‘ladi.  

Rossiyaning Oliy Iqtisodiyot maktabi tomonidan 2022 yilda olib borilgan tadqiqot shuni 
ko‘rsatdiki, ayol menejerlar jamoadagi nizolarni boshqarishda o‘rtacha 18% samaraliroq. Bu hissiy 
intellekt va empatiyaning yuqori darajasi bilan bog‘liq. Rossiya Prezidenti huzuridagi Xalq xo‘jaligi 
va davlat boshqaruvi akademiyasi (RANXiGS) tomonidan o‘tkazilgan tadqiqotga ko‘ra, 
menejmentda gender xilma-xilligi yuqori bo‘lgan kompaniyalar 21 foizga ko‘proq foyda haqida 
hisobot berishlari mumkin. Bu muammolarni hal qilishda yanada innovatsion yondashuv va yuqori 
moslashuvchanlik bilan bog‘liq. 

Sankt-Peterburg universiteti qoshidagi Oliy menejment maktabi tomonidan 2023-yilda 
o‘tkazilgan tadqiqot shuni ko‘rsatdiki, boshqaruvda ayollar ulushi yuqori bo‘lgan kompaniyalar 
xodimlarning ishchanligi 27 foizga yuqori va ish muhitida toksiklik (sh joyidagi nosog‘lom, zo‘ravon 
yoki ruhiy jihatdan zararli muhit) darajasi 23 foizga pastroq. 

SKOLKOVO Moskva menejment maktabi tomonidan 2022 yilda olib borilgan tadqiqot shuni 
ko‘rsatdiki, ayollar boshchiligidagi kompaniyalar COVID -19 pandemiyasi va undan keyingi 
iqtisodiy zarbalar muammolariga 23% tezroq moslashgan [11]. Ayollar yetakchiligi shunchaki 
tendensiya yoki ijtimoiy adolat masalasi emas. Ayol rahbarlar boshqaruvning bir qator muhim 
sohalarida yaxshiroq ishlaydi. Ushbu yondashuv davlat organlari va idoralari barqaror o‘sish va 
innovatsiyalarni joriy etishda tashabbuslarni ilgari so‘rish imkonini beradi. 

So‘rovnomada “Rahbarlikda ayollarning muvaffaqiyatga erishishiga qanday ijtimoiy omillar 
yordam beradi? (bir nechta javobni belgilashingiz mumkin)” degan savolga respondentlarning 58% 
“Ilg‘or gender tengligi siyosati”, 28% “farzand tarbiyasidagi yordamchi mexanizmlar”, 46% “kasbiy 
rivojlanishga e’tibor berilishi”, 40% “mehnat sharoitlarini yaxshilanishi”, 42% “ijtimoiy qo‘llab-
quvvatlash dasturlari”, 48% “qonunchilikda berilgan imkoniyatlar”, 47% “davlat siyosati”, 38% 
“jamoa munosabatlari” va 75% “oila tomonidan qo‘llab-quvvatlanish” degan javobni berishgan (4-
rasm). 

va rag‘batlantirish ayolning barqaror va izchil faoliyati uchun muhim poydevor hisoblanadi. 
Shuningdek, ilg‘or gender tengligi siyosati ayollarga rahbarlikka intiluvchi yo‘lda teng imkoniyatlar 
yaratadi. Bu kabi siyosatlar orqali ayollarning huquqlari muhofaza qilinib, ularning ijtimoiy va 
siyosiy hayotda faol bo‘lishiga keng yo‘l ochiladi. 

Ayollarning rahbarlikda muvaffaqiyat qozonishi jamiyatdagi keng qamrovli ijtimoiy omillar 
(farzand tarbiyasidagi yordamchi mexanizmlar, kasbiy rivojlanishga e’tibor berilishi, mehnat 
sharoitlarini yaxshilanishi, ijtimoiy qo‘llab-quvvatlash dasturlari, amaldagi qonunchilikda berilgan 
imkoniyatlar, gender tengligi bo‘yicha olib borilayotgan davlat siyosati hamda ishdagi jamoaning 
ijobiy munosabatlari) bilan uzviy bog‘liq. 

So‘rovnomada “Ayollarni rahbarlik lavozimlariga tayyorlash jarayonida qanday choralar 
zarur? (bir nechta javobni belgilashingiz mumkin)” degan savolga respondentlarning 64% 
“ayollarning yetakchilik salohiyatini qo‘llab-quvvatlash”, 33% “jamoada ayollarga teng sharoit 
yaratish”, 40% “ayollarga nisbatan ijobiy munosabatni shakllantirish”, 38% “gender stereotiplarini 
yo‘qotish”, 70% “liderlik ko‘nikmalarini rivojlantirish uchun maxsus kurslar va treninglar”, 63% 
“xalqaro tajriba almashinuvni amalga oshirish”, va 31% “ixtisoslashgan o‘quv dasturlari” degan 
javobni berishgan (5-rasm). 

 
5-rasm. Ayollarni rahbarlik lavozimlariga tayyorlashda ko‘riladigan choralar 

5-rasmda berilgan javoblarga ko‘ra ayollarni rahbarlik lavozimlariga tayyorlashda 
ko‘riladigan eng asosiy choralar sifatida liderlik ko‘nikmalarini rivojlantirish uchun maxsus kurslar 
va treninglar tashkil etish, ayollarning yetakchilik salohiyatini qo‘llab-quvvatlash va xalqaro tajriba 
almashinuvni amalga oshirish masalalari ustuvor ahamiyat kasb etmoqda. 

Ayollarni rahbarlik lavozimlariga tayyorlash murakkab va ko‘p qirrali ijtimoiy jarayondir. 
Sotsiologik nuqtai nazardan qaralganda, bunday jarayon nafaqat shaxsiy qobiliyatlar va bilimlarga, 
balki keng ijtimoiy munosabatlar, institutlar, madaniy stereotiplar va me’yorlar tizimiga ham bog‘liq. 
Ushbu jarayonni samarali tashkil etish uchun bir nechta muhim choralarni amalga oshirish zarur. 
Sotsiologik tahlil shuni ko‘rsatadiki, ayollarni rahbarlik lavozimlariga tayyorlash uchun faqat shaxsiy 
qobiliyatlar emas, balki keng ijtimoiy islohotlar, stereotiplarni yengish va institutsional o‘zgarishlar 
ham zarur. Bunday choralar ayollarning jamiyatdagi faolligini oshirish va teng huquqli rivojlanishni 
ta’minlashga xizmat qiladi. 

XULOSA 
O‘tkazilgan tadqiqotlarga ko‘ra shuni xulosa qilish mumkinki, rahbar ayollarning boshqaruv 

kompetensiyalarini rivojlantirishda ilg‘or ta’lim texnologiyalarini joriy etish va bu borada tizimli 
islohotlarni amalga oshirish maqsadga muvofiq. Barcha hududlardagi boshqaruvning qo‘yi va o‘rta 
bo‘g‘in rahbarlarini qamrab oladigan o‘quv dasturlarini ishlab chiqish muhim ahamiyat kasb etadi. 

Xulosa qilib aytganda, rahbar ayollarlarning boshqaruv kompetensiyalarini rivojlantirishning 
quyidagi zamonaviy usullarini joriy etish maqsadga muvofiq: 

 boshqaruv ko‘nikmalarini shakllantirishga qaratilgan keys-metod (case study method)laridan 
samarali foydalanish. Ayol rahbarlarning real hayotiy vaziyatlarni tahlil qilish orqali o‘qitish. 
Masalan, muvaffaqiyatli ayol rahbarlarning tajribasini o‘rganish; 

 qo‘yi bo‘g‘inda faoliyat ko‘rsatayotgan rahbar ayollarning yuqori lavozimdagi rahbar 
ayollarga dublyor sifatida biriktirish, bunda mentorlik va kouching dasturlaridan samarali 
foydalanish. Tajribali rahbarlar tomonidan yangi lavozimga tayinlangan ayol rahbarlarga maslahat 
berish tizimini joriy etish; 

 barcha soha va tarmoqlar faoliyat ko‘rsatayotgan rahbar ayollar uchun muntazam oflayn va 
onlayn interaktiv treninglar va seminarlar tashkil etish. Masalan: Harvard Dce, UNESCO, OSCE kabi 
tashkilotlar tomonidan rahbar ayollar uchun maxsus kurslar (“women leaders: advancing together”) 
tajribasin o‘rganish va uni O‘zbekistonga joriy etish; 

 rahbar ayollarda professional boshqaruvchilik ko‘nikmalarini shakllantirish bilan birga ularda 
raqamli kompetensiyalarni shakllantirish. Bunda maxsus liderlik platformalari, ayollar uchun maxsus 
onlayn kurslar (Sheleads, Women’s leadership academy) orqali ta’lim berishni yo‘lga quyish. 

